
ՆԱԽԱԲԱՆ 

 
«Եթե ես ողջ կրթական հոգեբանությունը հանգեցնեի պարզապես մեկ 

սկզբունքի, ապա կասեի հետևյալը. ուսուցման վրա ազդող միակ կարևոր գործոնն 

այն է, ինչ արդեն գիտի սովորողը: Բացահայտեք նրա իմացածը և սովորեցրեք դրան 

համապատասխան»: 

Օսաբել 

 

 

 
Ժամանակակից մանկավարժության նպատակն է դաստիարակել, կերտել 

ինքնուրույն, քննադատական միտք ունեցող, մշտական զարգացումը 

(ինքնակրթությունը) կարևորող, բարձր պատասխանատվությամբ օժտված 

հասարակության անդամ, անհատ, որը կկարողանա համարձակ ընդառաջ գնալ 

բոլոր այն մարտահրավերներին, որոնք ընթացող ժամանակը մշտապես դնելու են 

իր, իր հայրենիքի և աշխարհի առջև: 

Հասարակության որակը կախված է զարգացած, կրթված անհատներից, 

որոնք պետք է կազմեն հասարակության բովանդակային կորիզը, պետք է 

պատասխանատու և ծանրակշիռ լինեն ոչ միայն իրենց անձնական կյանքի 

համար, այլև պետք է լինեն ակադեմիական գիտելիքներով զինված, գիտության 

նորագույն ձեռքբերումներին քաջատեղյակ, ազգային բարձր 

արժանապատվությամբ և շրջահայեցությամբ օժտված առաջնորդներ, որոնք 

կհամալրեն հանրային կյանքի բոլոր բնագավառները: 

Հանրակրթության ոլորտում տեղի ունեցող համակարգային 

փոփոխությունները, որոնք պայմանավորված են համաշխարհային 

զարգացումներով, ենթադրում են ուսուցման ավանդական մոտեցումների 

վերանայում և վերաիմաստավորում: 

Ժամանակները փոխվել են, փոխվել են նաև դպրոցին ներկայացվող 

պահանջները: Աշակերտների հետաքրքրասիրության շրջանակները ընդլայնվել 

են, նվազել է ընթերցանության նկատմամբ հակումը: Տեղեկատվական 

տեխնոլոգիաները, տարաբնույթ խաղերը, համացանցն իրենց գրավչությամբ 

խլում են աշակերտների ժամանակի մեծ մասը: Ուստի այսօր ուսուցման 

գործընթացն

այնպես պետք է կազմակերպել, որ դպրոցում, դասապրոցեսում աշակերտները 

ստանան առավելագույնը: Հրամայական է դարձել ժամանակակից 

համագործակցային ակտիվ մեթոդների ներմուծումը դպրոց: Աշակերտներին 

ակտիվորեն դասապրոցեսին ներգրավելը, նրանց տրամաբանական 

մտածողությունը զարգացնելը, ինքնուրույն որոշումներ կայացնելու 

կարողություններ ձևավորելը հնարավոր է միայն ժամանակակից ակտիվ 

մեթոդներով: 

Մեթոդները տարբեր են՝ քարտեզագրում, ապագայի անիվ, Վենի դիագրամ, 

քառաբաժան և այլն, բայց կենսաբանության մեջ վերլուծական միտքը զարգանող 

մեթոդներից (ըստ սեփական փորձառության) ավելի կարևորում ենք խմբային, 

ինքնուրույն, զույգերով աշխատանքները, ինչպես նաև զրույցները, որոնք 

ապահովում են անհատական մոտեցում յուրաքանչյուր աշակերտին՝ ըստ իր 

պահանջների և ընդունակությունների: 

Այս բոլորին պետք է ավելացնել ուսուցչի համբերատարությունը և բարձր 

պատասխանատվությունը, առանց որի որևէ վերջնարդյունքի հասնելը հնարավոր 

չէ: 

Պրոբլեմային ուսուցումն արդյունավետ միջոց է սովորողների վերլուծական 

մտածողությունը զարգացնելու համար: 

 

Հետազոտական հարցադրում 

 

Հնարավո՞ր է խմբային ինքնուրույն աշխատանքների և զրույցների միջոցով 

զարգացնել վերլուծական մտածողությունը՝ հաշվի առնելով աշակերտների 

անհատական ունակությունները: 

ՀԵՏԱԶՈՏԱԿԱՆ ՀԱՄԱՏԵՔՍՏ 

 

Պրոբլեմային ուսուցման տեխնոլոգիան մշակել և զարգացրել են հայտնի 

մանկավարժներ Ի. Յա. Լեռները, Մ. Ի. Մախմուտովը: 

Ըստ Լեռների՝ պրոբլեմային ուսուցումն այնպիսի գործընթաց է, որի 

ժամանակ սովորողները պարբերաբար ընդգրկվում են ծրագրային նյութի 

բովանդակության հիման վրա կառուցված պրոբլեմի և պրոբլեմային խնդիրների 

լուծման մեջ: 

«Պրոբլեմ»-ը հունարեն բառ է, որը նշանակում է խնդիր: Պրոբլեմը բարդ 

հարց է, որը պահանջում է լուծում, ուսումնասիրում, հետազոտում: 

Պրոբլեմային ուսուցումը այնպիսի գործողությունների ամբողջություն է, 

ինչպիսիք են պրոբլեմային իրավիճակը, պրոբլեմի լուծման ժամանակ 

աշակերտներին օգնություն ցուցաբերելը, այդ պրոբլեմների ստուգումը, լուծումը և 

ձեռք բերված գիտելիքների համակարգման և ամրապնդման գործընթացի 

ղեկավարումը: 

Պրոբլեմային ուսուցման տեխնոլոգիան նպաստում է կենսաբանության 

դասերին սովորողների սովորելու դրդապատճառների, պահանջմունքի և 

կարողությունների ձևավորմանը: Հոգեբանները գընում են, որ պրոբլեմային 

իրավիճակը համարվում է մտածողության սկզբնական փուլ, ստեղծագործական 

որոնումների աղբյուր: Սովորողների մոտ մոտիվացիա առաջանում է այն դեպում, 

երբ նրանք չեն կարողանում իրենց ունեցած գիտելիքների, կարողությունների և 

հմտությունների միջոցով հասնել իրենց առջև դրված նպատակին: Այն ճանաչելու 

պահանջմունքը ուսուցման մեջ «շարժիչ» դեր է կատարում: 

Ուսուցումը պրոբլեմային է, եթե առկա են ուսումնական պրոբլեմ և 

պրոբլեմային իրավիճակ: Ցանկացած ուսումնական հարց կարելի է անվանել 

ուսումնական պրոբլեմ, որին սովորողները չեն կարողանում պատասխանել՝ 

ունեցած գիտելիքների անբավարարության պատճառով: 

Պրոբլեմային հարցն իր մեջ պարունակում է սովորողների համար դեռևս 

չբացահայտված գիտելիքների ոլորտ: Մի հարցը կարող է միաժամանակ լինել և/ 

տեղեկատվական, և/ պրոբլեմային: Դա կախված է այն բանից, թե երբ է այն 

տրվել՝ մինչ ուսուցչի կողմից համապատասխան տեղեկատվության  հաղորդումը, 

թե՝ դրանից հետո: 

Պրոբլեմային իրավիճակը մտավոր դժվարությունների իրավիճակ է, 

այսինքն՝ դասարանում այնպիսի իրավիճակ, երբ սովորողները, պարզաբանելով 

ուսումնական պրոբլեմը, փորձում են այն ինքնուրույն լուծել, բայց գիտելիքների 

անբավարարության պատճառով դժվարանում են: Որպես կանոն պրոբլեմային 

ուսուցումն ավելի շատ ժամանակ է պահանջում, քան ուսուցչի՝ նյութի 

սովորական շարադրումը: Դրա համար կարևոր է, որ սովորողները տիրապետեն 

որոշակի գիտելիքների, քանի որ գիտելիքների բացակայությունը 

հնարավորություն չի տա հաջողությամբ քննարկելու առաջադրված պրոբլեմը: 

Պրոբլեմային ուսուցման ժամանակ առանձնահատուկ կարևորություն է 

ստանում ուսուցիչ-աշակերտ փոխադարձ կապը: Ամփոփելով բերված 

գրականության վկայությունները՝ մեր խնդիրն է կատարել հետազոտություն և 

ունենալ սեփական եզրահանգումներն այն մասին, թե պրոբլեմային ուսուցումն 

ինչքանով է ազդում աշակերտների վերլուծական մտածողության զարգացման 

վրա: 

ԳՈՐԾՆԱԿԱՆ ՀԱՄԱՏԵՔՍՏ 

 

Հետազոտական աշխատանքը կատարելու համար ընտրել եմ Վանանդի 

միջնակարգ դպրոցի 8-րդ դասարանը: Ընտրել եմ պրոբլեմային ուսուցման 

եղանակը, որովհետև ենթադրում եմ, որ այս ձևը խթանում է ստեղծագործ, 

ինքնուրույն մտքի զարգացումը, ինչը կարևոր է ոչ միայն կենսաբանության 

դասերին, այլև աշակերտների ընդհանուր և համակողմանի զարգացման համար: 

Հետազոտությունը կատարվել է հաջորդաբար ընթացող չորս 

դասաժամերի ընթացքում և ուսումնասիրվել է նյութի յուրացումը և աշակերտների 

գիտելիքների կուտակումը այդ ժամանակամիջոցում: 

Առաջին դասաժամի թեման էր «Նյարդային համակարգի կառուցվածքը և 

գործառույթները», մյուս դասաժամինը՝ «Ռեֆլեքս, ռեֆլեքսային աղեղ», 

այնուհետև՝ «Ողնուղեղի կառուցվածքը» և «Գլխուղեղի կառուցվածքը և 

գործառույթները»: 

Որպես վկայություններ հավաքագրվել են դասերի վերլուծությունները, 

աշակերտներին տրված առաջադրանքների ձևավորող գնահատականները, 

ինչպես նաև գործընկերների դիտարկումները: 

ՀԵՏԱԶՈՏՈՒԹՅԱՆ ԸՆԹԱՑՔ 

 

 

 

Դաս 1 

Թեմա՝ «Նյարդային համակարգի կառուցվածքը և գործառույթները» 

 

Գրատախտակին փակցրի համապատասխան ցուցապաստառներ: 

Թեման սկսվեց նյարդային համակարգի կառուցվածքի և նշանակության 

նկարագրությամբ, ինչպես նաև ՏՀՏ-ով ցուցադրվեց նյարդային համակարգի 

գծապատկերը, որպեսզի ապահովեմ նոր նյութի հստակ և բազմակողմանի 

ընկալումը: Դասարանը բաժանեցի երեք խմբերի՝ հաշվի առնելով աշակերտների 

առաջադիմությունը և հնարավորությունները, որից հետո յուրաքանչյուր խմբի 

համար ստեղծեցի պրոբլեմային իրավիճակ՝ ուղղելով համապատասխան հարցեր 

(ընթացքում տրամադրում էի նախապես կազմած հարցերը, որոնց 

պատասխաններն օգնում էին աշակերտներին՝ գտնելու պրոբլեմային հարցի 

պատասխանը): 

Աշխատելիս աշակերտներն օգտվում էին նախապես գրատախտակին 

փակցված ցուցապաստառներից: Ժամանակը լրանալուց հետո լսեցի խմբերի 

պատասխանները: Երկու խմբերը կարողացել էին գտնել ճիշտ պատասխանները, 

իսկ ամենակարևորը, որ ընդհանուր մեկ հարցի պատասխանը փնտրելիս 

ակտիվորեն և արդյունավետ համագործակցում էին: 

Առաջին խումբն աշխատում էր լուռ և կազմակերպված, բայց չկարողացավ 

հասնել ճիշտ վերջնակետին առանց իմ աջակցության: 

Բացի միավորային գնահատականներից, դասի ընթացքում կիրառվեց նաև 

ձևավորող գնահատման սկզբունքը, ինչը ոգևորեց և լրացուցիչ ակտիվություն 

հաղորդեց աշակերտներին: Ըստ ամենայնի կարևորեցինք նաև հասարակական 

հմտությունների ձևավորումը, այսինքն՝ միասին համագործակցելու, միմյանց 

ապրումակցելու, ինքնակառավարվելու ունակությունները, որոնք ևս 

գնահատեցինք աշխատելու ընթացքում: 

Ստորև ներկայացնում եմ արդյունքները: 

 1-ին խումբ 2-րդ խումբ 3-րդ խումբ 

Ակտիվ 

մասնակիցների 

քանակ 

 

2 

 

3 

 

1 

Ճիշտ 

փաստարկումներ 

ներկայացնելու 

ունակություն 

 

 

- 

 

 

2 

 

 

1 

Սոցիալական 

հմտություններ 

 

2 

 

1 

 

2 

Գրագետ խոսքի 

կառուցում 

 

2 

 

2 

 

1 

 

 

Աշակերտների քանակը՝ 16: 

Ճիշտ փաստարկների համար՝ 6 միավոր: 

Գրագետ խոսքի համար՝ 2 միավոր: 

Սոցիալական հմտությունների համար՝ 2 միավոր: 

1- ին դասին ակտիվ և արդյունավետ մասնակցեցին 6 

աշակերտ: Տե՛ս հավելված 1: 

Դաս 2 

 

Թեմա՝ «Ռեֆլեքս, ռեֆլեքսային աղեղ» 

 

Գրատախտակին նախապես փակցրի ռեֆլեքսային աղեղի 

ցուցապաստառը: Կարճ դասախոսությամբ սահմանեցի ռեֆլեքս, ռեֆլեքսային 

աղեղ հասկացությունները: Խոսեցի ռեֆլեքսային աղեղների պարզ և բարդ 

տեսակների, ինչպես նաև ռեֆլեքսային գործընթացում ռեֆլեքսային կապերի 

մասին: Էլեկտրոնային գրատախտակին սահիկաշարով ներկայացրի ռեֆլեքսային 

աղեղի հինգ օղակները: Համոզվելու համար, որ դասը ներկայացրել եմ 

բազմակողմանիորեն, առաջարկեցի աշակերտներին ինձ հարցեր ուղղել: 

Աշակերտներն ուղղեցին տարաբնույթ հարցեր՝ ի՞նչ նշանակություն ունի ռեֆլեքսը 

մարդու կյանքում, ինչպե՞ս է այն դրսևորվում մարդկանց և կենդանիների մոտ… 

Այնուհետև ամբողջ դասարանը բաժանեցի զույգերի (ստացվում է 8 զույգ): 

Յուրաքանչյուր զույգի համար ստեղծեցի պրոբլեմային իրավիճակ առաջադրված 

հարցի միջոցով. նախապես հաշվի առա յուրաքանչյուր զույգի հոգեմտավոր 

հնարավորությունները: Զույգերը կազմակերպված և լուռ աշխատում էին, 

փոխանակում իրենց մտքերը, եզրահանգումներ անում: 

Հարցերին ճիշտ պատասխանեցին 5 զույգերը (հավելված 2): 

Բացի ակադեմիական հիմնարար գիտելիքներից, աշխատելիս 

կարևորեցինք նաև սոցիալական հմտությունների ձևավորումը: Աշակերտները 

բավականին ակտիվ և արդյունավետ համագործակցում էին: 

Տե՛ս հավելված 2: 

Դաս 3 

Թեմա՝ «Ողնուղեղի կառուցվածքը» 

 

Թեման սկսեցի ողնուղեղի կառուցվածքի նկարագրությամբ և տեսանյութի 

ցուցադրությամբ, որպեսզի ապահովեմ նոր նյութի հստակ և համակողմանի 

ընկալումը: Բացատրեցի, թե որտեղ են գտնվում ողնուղեղը և ողնուղեղային 

խողովակը, որքան է ողնուղեղի զանգվածը, երկարությունը, որոնք են 

ողնուղեղային գորշ և սպիտակ նյութերը, ինչ գործառույթներ ունի ողնուղեղը: 

Դասարանը բաժանեցի 3 խմբերի և յուրաքանչյուր խմբի համար ստեղծեցի 

պրոբլեմային իրավիճակ՝ ուղղելով համապատասխան հարցեր: 

Ժամանակը լրանալուց հետո լսեցի խմբերի պատասխանները. երեք 

խումբն էլ կարողացել էր գտնել ճիշտ պատասխանները, չնայած որոշ ուղղումներ 

մտցրի առաջին խմբի պատասխանների մեջ (հավելված 3): 

Այս դասին ևս հատուկ ուշադրություն դարձրեցի սոցիալական 

հմտությունների ձևավորմանը, քանի որ այն հնարավորություն է ընձեռում 

աշակերտներին բարձրացնելու ինքնագիտակցումը, ինքնակազմակերպումը և 

ապրումակցումը: 

 

 

 1-ին խումբ 2-րդ խումբ 3-րդ խումբ 

Ակտիվ 

մասնակիցների 

քանակ 

 

3 

 

4 

 

3 

Ճիշտ 

փաստարկումներ 

ներկայացնելու 

ունակություն 

 

 

1 

 

 

4 

 

 

2 

Գրագետ խոսքի 

կիրառում 

 

2 

 

2 

 

2 

Սոցիալական 

հմտություններ 

 

2 

 

2 

 

1 

Աշակերտների քանակը՝ 16: 

Ճիշտ պատասխանների համար՝ 6 

միավոր: Գրագետ խոսքի համար՝ 2 

միավոր: 

Սոցիալական հմտությունների համար՝ 2 միավոր: 

Տե՛ս հավելված 3: 

Դաս 4 

Թեմա՝ «Գլխուղեղի կառուցվածքը և գործառույթները» 

 

Դասարան մտնելուց հետո, ավանդական ձևով դասը ներկայացնելու 

փոխարեն, փորձեցի ստեղծել բարձր հուզական մթնոլորտ. միանգամից 

առաջարկեցի պրոբլեմատիկ հարցը, որի ճիշտ պատասխանը կհուշեր նոր դասի 

թեման: 

Հարցը դարձավ բուռն քննարկումների, տարբեր դիտարկումների առարկա: 

Օգտագործելով պրիզմայի մեթոդը և լսելով աշակերտների տարբեր 

պատասխանները՝ ընտրեցի և գրատախտակին գրեցի հուշող բոլոր 

տարբերակները: Ակտիվ քննարկումների արդյունքում կռահեցին նոր դասի 

թեման, որից հետո հաղորդեցի նոր թեման՝ «Գլխուղեղի կառուցվածքը և 

գործառույթները»՝ օգտագործելով գլխուղեղի մուլյաժը և ՏՀՏ միջոցներ 

(հավելված 4): 

Ստորև ներկայացնում եմ փոխադարձ գնահատման աղյուսակը: 

 

 1-ին խումբ 2-րդ խումբ 3-րդ խումբ 

Ակտիվ 

մասնակիցենրի 

քանակ 

 

3 

 

4 

 

2 

Ճիշտ 

փաստարկներ 

ներկայացնելու 

ունակություն 

 

 

2 

 

 

6 

 

 

3 

Գրագետ խոսքի 

կիրառում 

 

1 

 

2 

 

2 

Սոցիալական 

հմտություններ 

 

2 

 

2 

 

2 

 

 

Տե՛ս հավելված 4: 

ՏՎՅԱԼՆԵՐԻ ՄՇԱԿՈՒՄ ԵՎ ԱՄՓՈՓՈՒՄ 

 

Կատարելով տվյալների վերլուծություն և հիմնվելով աշակերտներին 

տրված առաջադրանքների արդյունքների վրա՝ գալիս ենք այն եզրահանգման, որ 

պրոբլեմային ուսուցումը զարգացնում է աշակերտի քննական, վերլուծական 

մտածողությունը: Այն նախատեսում է ուսուցչի կողմից ոչ թե պատրաստի 

գիտելիքի մատուցում, այլ աշակերտի կողմից ինքնուրույն վերլուծման և 

մտահանգման կարողության ձևավորում: Ուսուցման այս մեթոդի կիրառումը 

ուղղված է առաջնային գիտելիքի ձեռքբերմանը, աշակերտների 

հետաքրքրությունների, հմտությունների, կարողունակությունների զարգացմանը: 

Մեթոդի կիրառմանը զուգահեռ խիստ արդյունավետ է նաև ավանդական 

այնպիսի մեթոդների համաժամանակյա օգտագործումը, ինչպիսիք են դաս 

պատմելը, բացատրելը, դասախոսությունը կարդալը: Արդյունքում՝ 

կենսաբանության դասա- ժամերը աշակերտների համար դառնում են 

հետաքրքիր, առավել ակտուալ և կարևոր նաև պրակտիկ գործունեության 

համար: 

Պրոբլեմային ուսուցումը բազմակողմանիորեն ակտիվացնում է 

աշակերտներին. նրանց դարձնում է նախաձեռնող, ինքնուրույն, ստեղծագործող: 

Այն մեծապես նպաստում է նաև աշակերտների համագործակցային 

ունակությունների զարգացմանը՝ խթանելով աշակերտների հաղորդակցական և 

խոսքային հմտությունները, խնդիրները միասին առաջադրելու և միասին լուծելու 

կարողունակությունները: Գիտելիքների և հմտությունների ձեռքբերման այս 

գործընթացում ներգրավում են աշակերտների ամենատարբեր հոգեբանական 

գործընթացներ՝ խոսք, հիշողություն, երևակայություն և այլն: Աշակերտը պասիվ 

ունկնդրից վերածվում է ակտիվ մասնակցի և դերակատարի: 

Ամենակարևոր դիտարկումներից մեկն էլ այն է, որ պրոբլեմային ուսուցումն 

արմատապես փոխում է ուսուցչի դերը: Աշակերտ-ուսուցիչ փոխգործակցության 

այսպիսի միջավայրում ուսուցիչը, գիտելիքներ հաղորդելուց զատ,նպաստում է 

աշակերտների սոցիալական հմտությունների ձևավորմանը, պրակտիկ կյանքում 

անհրաժեշտ կիրառական ունակությունների զարգացմանը: 

Ստացված արդյունքները ստորև ներկայացնում եմ դիագրամով: 

56% 

44% 

38% 

18 

 

16 

 

14 

 

12 

 

10 

Աշակերտներ 

8 Ակտիվ աշակերտներ 

6 

 

4 

 

2 

 

0 

Դաս 1 Դաս 3 Դաս 4 

